1. ԴՐԱՄԱՇՆՈՐՀԻ ՏՐԱՄԱԴՐՄԱՆ ՀԻՄՆԱԿԱՆ ՊԱՅՄԱՆՆԵՐԸ
	
1.1 Մրցույթի շրջանակում նախատեսվում է «Համաշխարհային աստղի հայաստանյան հյուրախաղեր» երաժշտական նախագծի իրագործման համար հաղթող մասնակցին անհատույց և անվերադարձ տրամադրել դրամական հատկացում:  
Անվանակարգի նպատակն է  բարձրացնել Հայաստանի միջազգային ճանաչելիությունն ու վարկանիշը՝ ներկայացնելով երկիրը որպես անվտանգ, ժամանակակից, խաղաղ և մշակութային արժեքներով հարուստ պետություն, խթանել տուրիզմն ու զբոսաշրջությունը՝ ներգրավելով երկրի տարածք ավելի լայն և բազմազան այցելուների, ստեղծել և զարգացնել մշակութային միջոցառումներին մասնակցության մշակույթը՝ խթանելով տեղացիների ու զբոսաշրջիկների ակտիվ ներգրավվածությունը մշակութային կյանքում, բարձրացնել նման միջոցառումների կազմակերպիչների և աշխատակազմի մասնագիտական մակարդակը և փորձը՝ մեծամասշտաբ համերգների ու մշակութային ծրագրերի արդյունավետ կառավարման միջոցով։
[bookmark: _Hlk205379722]Անվանակարգը միտված է խթանելու մշակութային զբոսաշրջության զարգացումը, տնտեսական աճն ու բիզնես միջավայրի աշխուժացումը, Հայաստանի մշակութային կյանքի ակտիվացումն ու հասանելիությունը բոլորի համար, ինչպես նաև նոր սերնդի ներգրավվածությունը ժամանակակից արվեստում։
Անվանակարգում իրականացվող դրամաշնորհային մրցույթի հիմնական խնդիրն է բարձրացնել Հայաստանի միջազգային մշակութային ճանաչելիությունը, ներգրավել համաշխարհային ճանաչում ունեցող աստղերի, խթանել մշակութային զբոսաշրջությունը և տնտեսական ակտիվությունը, ակտիվացնել երկրի մշակութային կյանքը և ապահովել դրա հասանելիությունը, ապահովել տարածաշրջանում Հայաստանը՝ որպես  առաջատար հարթակ դիրքավորելու գործընթացը, ներգրավել նոր սերնդին ժամանակակից արվեստում։
Նախագիծն իրականացվելու է 2026թ. ընթացքում Հանրապետության հրապարակում (ք.Երևան)

[bookmark: _Hlk205380560]Անվանակարգում իրականացվող դրամաշնորհային մրցույթի առաջնահերթություններն են. 

1) Միջազգային ճանաչելիություն
Համաշխարհային արտիստի(ների) անունը լայնորեն ճանաչված է համաշխարհային մակարդակով և ունի կայուն հեղինակություն միջազգային երաժշտական ասպարեզում։ Հիմնվելով ճանաչելիության, ազդեցության և ազդեցիկության չափորոշիչների վրա՝ արտիստը պետք է լինի ԴԱՍ A (Class A), Star, Superstar կամ Megastar կարգի ներկայացուցիչ:
2) Մասնագիտական վարկանիշ
Արտիստը հանդիսանում է հեղինակավոր միջազգային երաժշտական մրցանակների դափնեկիր կամ պաշտոնական թեկնածու, ինչպիսիք են՝ Grammy Awards (ԱՄՆ), Brit Awards (Մեծ Բրիտանիա), American Music Awards (AMA) (ԱՄՆ), Billboard Music Awards (ԱՄՆ), MTV Video Music Awards (VMA) (ԱՄՆ/միջազգային) կամ համարժեք միջազգային ներգրավվածություն ունեցող կազմակերպության այլ մրցանակներ։
3) Համերգային փորձ և բեմադրական որակ
Ունի լայնամասշտաբ  կոմերցիոն համերգների և համաշխարհային շրջագայությունների իրականացման փորձ, ինչպես նաև բարձրակարգ կենդանի կատարումներ։
4) Ժամանակակից պահանջարկ և ստեղծագործական ակտիվություն
Վերջին տարիներին թողարկել է նոր երաժշտական  ստեղծագործություններ և/կամ իրականացրել համաշխարհային շրջագայություններ կամ մեծ համերգներ միջազգային կարևոր հարթակներում։
5) Լսարանի ընդգրկման լայնություն
Արտիստը ամբողջ  աշխարհում ունի բազմաշերտ լսարան՝ ընդգրկելով տարբեր տարիքային և մշակութային խմբեր։
6) Տնտեսական և զբոսաշրջային ներգործություն
Արտիստի մասնակցությունը պետք է ունենա զգալի տնտեսական արդյունավետություն։ Մասնավորապես՝ ակնկալվում է առնվազն 30,000 տոմսի վաճառք, որից առնվազն 15,000 զբոսաշրջիկների ներգրավում։ Արտիստ(ներ)ի ներկայությունը պետք է խթանի նաև հովանավորների ներգրավումը, բիզնես համագործակցությունների ակտիվացումը և տեղական զբոսաշրջային ու սպասարկման ոլորտների զարգացումը՝ նպաստելով երկրի տնտեսական ակտիվության բարձրացմանը։
7) Մշակութային ներդաշնակություն և հանրային ընկալում
Արտիստի կերպարը և գործունեությունը համահունչ են  հանրային արժեքներին և նպաստում են Հայաստանի միջազգային վարկանիշի բարձրացմանը։
8) Թողարկված ձայնագրությունների քանակ և աշխարհագրություն
Արտիստը թողարկել է հաջողված և բազմազգ լսարանի կողմից ընդունված ձայնագրություններ, որոնք տարածում են գտել բազմաթիվ երկրներում կամ տարածաշրջաններում։
9) Թվային ներկայություն և ստրիմինգային ցուցանիշներ
Արտիստը պետք է ունենա բարձր ցուցանիշներ համաշխարհային ստրիմինգային հարթակներում, ինչպիսիք են՝ Spotify, Apple Music, YouTube, Amazon Music և այլք։ Վերլուծության հիմքում դիտարկվում են հետևյալ ցուցանիշները․
· Ընդհանուր լսումների և դիտումների քանակը,
· Բաժանորդների և հետևորդների թվաքանակը,
· Թողարկված հիթային ստեղծագործությունների քանակը,
· Արտիստի զբաղեցրած դիրքերը տվյալ հարթակների վարկանշային աղյուսակներում,
· Վաճառված ձայնագրությունների ցուցանիշները, ներառյալ՝ սթրիմինգի միջոցով հավասարեցված (SEA) և թվային վաճառքները։
Այս չափանիշները թույլ են տալիս գնահատել արտիստի թվային ներկայության ծավալը, արդի պահանջարկը և նրա ազդեցությունը  լսարանի վրա։
10) Առաջնահերթություն կտրվի այն արտիստներին, ովքեր ունեն 2026թ. ընթացքում նախատեսված համաշխարհային շրջագայություն (world tour),
11) Տեղական երաժիշտների/ստեղծագործողների ներգրավում ծրագրում՝ գիտակցված փորձի փոխանակման և մասնագիտական զարգացման նպատակով։
Հավելյալ դրույթ
Հավելված 5-ով ներկայացված է հեղինակավոր կազմակերպությունների կողմից «Միջազգային աստղի կատեգորիաների արդյունաբերական սահմանման» վերաբերյալ  տեղեկատվություն, որտեղ ամրագրված են չափելի ցուցանիշները, աղբյուրները և կիրառելի շեմերը։
	Սույն մրցույթը իրականացվում է 1  չափաբաժնով՝  համաձայն ստորև ներկայացված աղյուսակի.

	Չափաբաժինների համարները
	Չափաբաժնի անվանումը

	1
	Դրամաշնորհային մրցույթ «Համաշխարհային աստղի հայաստանյան հյուրախաղեր»  երաժշտական նախագիծ /



1.2 Մրցույթի շրջանակում հաղթող ճանաչված մասնակցին, վերջինիս պահանջով կհատկացվի կանխավճար՝ Համաշխարհային Աստղի կամ Համաշխարհային Աստղի պաշտոնական ներկայացուցչի հետ կնքված պայմանագիրը ներկայացնելուց հետո` համաձայն պայմանագրով սահմանված պայմանների:


Կանխավճարի մարման պայմանները ներկայացված են հրավերի N 4 հավելվածում:

1.3 Դրամաշնորհի տրամադրման առաջադրանքը (Ծրագիր) ներկայացված է հրավերի N 3 հավելվածում:
[bookmark: _GoBack]1.4 Սույն մրցույթը կազմակերպվում է ՀՀ կառավարության 27.01.2021թ. թիվ 97-Ն որոշման 2-րդ կետի 1-ին ենթակետի «ա» պարբերության հիմքով, պայմանով, որ կնքվելիք պայմանագրով սահմանված կողմերի իրավունքները և պարտավորությունները կգործեն այդ նպատակով ֆինանսական միջոցներ նախատեսվելու դեպքում կողմերի միջև համաձայնագիր կնքելու օրվանից։


2. ՄԱՍՆԱԿՑԻ ՄԱՍՆԱԿՑՈՒԹՅԱՆ ԻՐԱՎՈՒՆՔԻ ՊԱՀԱՆՋՆԵՐԸ ԵՎ ՄԱՍՆԱԿԻՑՆԵՐԻՆ ՆԵՐԿԱՅԱՑՎՈՂ ՈՐԱԿԱՎՈՐՄԱՆ ՏՎՅԱԼՆԵՐԻ ՉԱՓԱՆԻՇՆԵՐԸ ԵՎ ԴՐԱՆՑ ԳՆԱՀԱՏՄԱՆ ԿԱՐԳԸ

2.1 Սույն  մրցույթին մասնակցելու իրավունք չունեն այն կազմակերպությունները, որոնք հայտը ներկայացնելու օրվա դրությամբ ներառված են պետական բյուջեից դրամաշնորհ ստանալու նպատակով կազմակերպվող մրցույթին մասնակցելու իրավունք չունեցող կազմակերպությունների ցուցակում (այսուհետ՝ ցուցակ): Ցուցակը հրապարկված է www.minfin.am հասցեով գործող կայքում: Կազմակերպությունն ընդգրկվում է ցուցակում, եթե՝
1) որպես հաղթող հրաժարվում կամ զրկվում է պայմանագիր կնքելու իրավունքից.
2) խախտել է կնքված պայմանագրով ստանձնած պարտավորություն, որը հանգեցրել է պետական մարմնի կողմից պայմանագրի միակողմանի լուծմանը:
Եթե կազմակերպությունը ցուցակում ներառվել է հայտը ներկայացնելու օրվանից հետո, ապա նրա հայտը ենթակա չէ մերժման:
2.2 Մասնակցության իրավունքի գնահատման համար մասնակիցը հայտով պետք է ներկայացնի իր կողմից հաստատված` սույն հրավերի 2-րդ մասի 2.1 կետով նախատեսված գրավոր հայտարարություն: 
2.3 Սույն մրցույթին մասնակցելու համար մասնակիցը (կազմակերպությունը) պարտավոր է համապատասխանել ստորև սահմանված որակավորման բոլոր տվյալների նվազագույն չափանիշներին։ Վերջիններիս անհամապատասխանությունը հանդիսանում է հայտի մերժման հիմք, իսկ հաղթող ճանաչված մասնակցի դեպքում՝ կնքված պայմանագրի լուծման (խզման) հիմք։


1) Համապատասխանություն՝ ներկայացված նախագիծը պետք է համապատասխան լինի հայտարարված անվանակարգին,
2) Իրավաբանական կարգավիճակ՝ կազմակերպությունն պետք է լինի ՀՀ-ում գրանցված իրավաբանական անձ (հասարակական կազմակերպություն, հիմնադրամ, ՍՊԸ և այլն,
3) Գործունեության փորձ՝ Մասնակից կազմակերպությունը պետք է ունենա մշակութային ոլորտում լայնամասշտաբ միջոցառումների կազմակերպման և իրականացման փաստագրված փորձ՝ բավարարելով ստորև սահմանված պահանջներին․
ա) Վերջին 3 (երեք) տարվա ընթացքում Հայաստանի Հանրապետությունում առնվազն 2 (երկու) համերգի կամ միջոցառման կազմակերպման և իրականացման փորձ, որոնցից յուրաքանչյուրի շրջանակներում ապահովվել է առնվազն 20,000 (քսան հազար) հանդիսատեսի մասնակցություն (ներառյալ՝ զբոսաշրջիկներ) կամ,
բ) Վերջին 3 (երեք) տարվա ընթացքում Հայաստանի Հանրապետությունում առնվազն 2 (երկու) կոմերցիոն համերգի կամ միջոցառման կազմակերպման և իրականացման փորձ, որոնց շրջանակներում իրականացվել է առնվազն 10,000 (տասը հազար) տոմսի վաճառք (ներառյալ՝ զբոսաշրջիկներ) կամ,
գ) Վերջին 3 (երեք) տարվա ընթացքում Հայաստանի Հանրապետությունում առնվազն 2 (երկու) լայնամասշտաբ, միջազգային կարգավիճակ ունեցող կարևորագույն միջոցառման (լայնածավալ մշակութային՝ շոու բաղադրիչով) կազմակերպման և իրականացման փորձ  կամ,
դ) Վերջին 3 (երեք) տարվա ընթացքում սույն կետի «ա» և «բ», կամ «ա» և «գ», կամ «բ» և «գ» ենթակետերով սահմանված պահանջներին համապատասխան իրականացված առնվազն մեկական միջոցառումների առկայություն, որոնց հանրագումարը կազմում է նվազագույնը 2 (երկու) միջոցառում:

* Նախապատվությունը կտրվի այն կազմակերպությանը, որը նախկինում իրականացված միջոցառումների ընթացքում ապահովել է տոմսերի ամենաբարձր վաճառք։
 

[bookmark: _Hlk169529793]4) Կազմակերպության փորձի հաստատում` Կազմակերպության կողմից ներկայացվող փորձը պետք է հիմնավորվի համապատասխան փաստաթղթային ապացույցներով, մասնավորապես՝

ա) Իրականացված միջոցառումների վերաբերյալ պայմանագրեր, կնքված համաշխարհային ճանաչում ունեցող աստղ(եր)ի կամ միջազգային ճանաչված բրենդերի կամ միջազգային կազմակերպությունների հետ,

բ) Ընթացիկ (գործող) միջոցառումների վերաբերյալ պայմանագրեր (առկայության դեպքում), կնքված համաշխարհային ճանաչում ունեցող աստղ(եր)ի կամ միջազգային ճանաչված բրենդերի կամ միջազգային կազմակերպությունների հետ,

գ) Երաշխավորագիր՝ տրված համաշխարհային ճանաչում ունեցող աստղ(եր)ի կամ նրա/նրանց պաշտոնական ներկայացուցչի կողմից,

դ) Միջոցառումների լուսանկարներ և տեսանյութեր,

ե) Մամուլի հրապարակումներ կամ պաշտոնական հաղորդագրություններ,

5) Իրականացված միջոցառումների նկարագրություն` Կազմակերպությունը պարտավոր է ներկայացնել իրականացված միջոցառումների համառոտ նկարագրություն՝ առանձնացնելով իր կազմակերպչական դերակատարությունը, միջոցառումների մասշտաբը և արձանագրված արդյունքները,

6) Գործընկերության ապացույցներ` Մասնակից կազմակերպությունը պարտավոր է ներկայացնել հրավիրվող համաշխարհային ճանաչում ունեցող արտիստի հետ ձեռք բերված նախնական պայմանավորվածությունը հավաստող փաստաթուղթ,

7) Ֆինանսական մասնակցություն` Համաֆինանսավորման առկայության դեպքում հայտատուն պարտավոր է ներկայացնել համապատասխան տեղեկանք կամ փաստաթուղթ, որը հաստատում է ֆինանսավորող կազմակերպության մասնակցությունը, ինչպես նաև համաֆինանսավորողի պարտավորությունը հավաստող փաստաթուղթ, որով հաստատվում է, որ տրամադրվելիք միջոցները նախատեսված են տվյալ ծրագրով սահմանված «աստղի կանխավճարի» պայմանագրի կնքման ծախսերի ապահովման համար: Սեփական եկամուտների գեներացման դեպքում անհրաժեշտ է ներկայացնել սեփական միջոցների առկայությունը հաստատող փաստաթուղթ, որը համարժեք է պահանջվող կանխավճարի չափին,

8) Տոմսային տնտեսության մեխանիզմներ՝ Մասնակիցը պետք է ներկայացնի միջոցառման տոմսային եկամուտների գեներացման և կառավարման մեխանիզմները, ներառյալ՝ տոմսերի վաճառքի պլանը, գնային քաղաքականությունը և սպասվող եկամուտների գնահատումը,

9) Շահառուների ընդգրկում՝ Պետք է ներկայացվի ծրագրի շահառուների խմբերի հստակ սահմանումը և նրանց ներգրավման ձևաչափը,


10) Հովանավորներ՝ Պետք է ներկայացվեն հովանավորների ներգրավման վերաբերյալ երաշխիքներ, ինչպես նաև համապատասխան պլան, մեխանիզմներ և ձեռք բերված պայմանավորվածություններ,

11) Կանոնադրական համապատասխանություն՝ Կազմակերպության կանոնադրական նպատակները և խնդիրները պետք է համապատասխանեն ներկայացված նախագծին և համապատասխան անվանակարգին,
12) Մասնագիտական կարողություններ՝ Մասնակից կազմակերպությունը պետք է ունենա մասնագիտական թիմ, որի անդամների ներկայացված պորտֆոլիոները հաստատում են լայնամասշտաբ միջոցառումների կազմակերպման փորձը, ինչպես նաև համապատասխան կառավարման, միջազգային կառույցների հետ բանակցային և գործընկերային կարողությունները՝ ծրագրի արդյունավետ իրականացման նպատակով,

13) Զբոսաշրջիկների ներգրավման ճանապարհային քարտեզ՝ Պետք է ներկայացվի միջոցառման շրջանակում զբոսաշրջային հոսքերի խթանման և ներգրավման նպատակով մշակված գործողությունների պլան (ճանապարհային քարտեզ):


Հավելյալ դրույթ
1. Ներկայացման հրավեր
· Մասնակիցը կարող է հրավիրվել՝ ծրագրի ավելի մանրամասն ներկայացման համար (շնորհանդեսի):
· Շնորհանդեսի նպատակը նախագծի հիմնավորվածության, իրագործելիության և ազդեցության ավելի խորքային գնահատումն է։
2. Աստղի ընտրության իրավունքը
· Միջոցառմանը մասնակցող աստղի վերջնական ընտրությունը կատարում է ՀՀ ԿԳՄՍ նախարարությունը։
3. Տոմսերից եկամուտի վերադարձ
· Կազմակերպությունը պարտավոր է միջոցառման ավարտից և պետական մարմնի կողմից միջոցառման արդյունքների ամբողջական ընդունման ակտի ստորագրումից հետո միանվագ վճարմամբ վերադարձնել վաճառված տոմսերից ստացված ընդհանուր եկամուտի 20%-ը պետական բյուջե, որը կուղղվի մշակույթի ոլորտի ֆինանսավորմանը


2.4 Սույն մասի 2.3-րդ կետում նշված որակավորման տվյալների չափանիշների գնահատման համար մասնակիցը հայտով ներկայացնում է հետևյալ փաստաթղթերը.
1) Ընթացակարգին մասնակցելու դիմում-հայտարարություն
2) Դրամաշնորհի տրամադրման առաջադրանքը (Ծրագիր)
3) Կազմակերպության կանոնադրության և պետական ռեգիստրի վկայականի պատճենները,
4) Տեղեկանք հարկային ծառայությունից՝ հարկային պարտավորություններ չունենալու վերաբերյալ,
5) [bookmark: _Hlk203657470]Տեղեկանք նախագծի համագործակցող և համաֆինանսավորող կողմերի մասին (առկայության դեպքում),
6) Ծրագրին առնչվող նյութեր՝ լուսանկարներ, տեսանյութեր, ձայնագրություններ, էսքիզներ, լուսաբանման հղումներ (առկայության դեպքում),
7) Նախկինում իրականացված միջոցառմանն առնչվող նյութեր՝ լուսանկարներ, լուսաբանման հղումներ:
2.5	 Մասնակիցները կարող են մրցույթին մասնակցել համատեղ գործունեության կարգով (կոնսորցիումով)։ Նման դեպքում`
1) հայտը ներառում է նաև համատեղ գործունեության պայմանագիրը.
2) համատեղ գործունեության պայմանագրի կողմերից որևէ մեկը չի կարող սույն մրցույթին ներկայացնել առանձին հայտ: Սույն ենթակետի պահանջը չպահպանելու դեպքում հայտերի բացման նիստում մերժվում են ինչպես համատեղ գործունեության կարգով, այնպես էլ առանձին ներկայացված հայտերը.
3) եթե համատեղ գործունեության պայմանագրով սահմանված է, որ մասնակիցների ընդհանուր գործերը վարում է համատեղ գործունեության պայմանագրի առանձին մասնակից, ապա հայտը ներկայացվում, իսկ պայմանագիր կնքվելու դեպքում վճարումները կատարվում են այդ մասնակցին: Այն դեպքում, երբ համատեղ գործունեության պայմանագրով նախատեսվում է, որ ընդհանուր գործերը վարելիս յուրաքանչյուր մասնակից իրավունք ունի գործելու բոլոր մասնակիցների անունից, ապա պայմանագիր կնքվելու դեպքում դրա հիման վրա վճարումները կատարվում են հայտը ներկայացրած մասնակցին.
4) հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները.
5) նույն կազմակերպությունը չի կարող միաժամանակ հանդես գալ, որպես կոնսորցիումի անդամ մեկից ավելի հայտերում՝ տարբեր կազմակերպությունների հետ ձևավորելով առանձին կոնսորցիումներ։

3.  ՀՐԱՎԵՐԻ  ՊԱՐԶԱԲԱՆՈՒՄԸ  ԵՎ ՀՐԱՎԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԿԱՐԳԸ 

3.1 Կարգի 22-րդ կետի համաձայն` մասնակիցն իրավունք ունի հանձնաժողովից պահանջել հրավերի պարզաբանում։
Մասնակիցն իրավունք ունի հայտերի ներկայացման վերջնաժամկետը լրանալուց առնվազն տասն օրացուցային օր առաջ համակարգի միջոցով հանձնաժողովից պահանջելու սույն հրավերի պարզաբանում։ Հանձնաժողովը հարցումը կատարած մասնակցին պարզաբանումը տրամադրում է համակարգի միջոցով` հարցումը ստանալու օրվան հաջորդող երկու օրացուցային օրվա ընթացքում։ 
3.2 Հարցման և պարզաբանումների բովանդակության մասին հայտարարությունը պարզաբանումը տրամադրելու օրը հրապարակվում է համակարգում և պատվիրատուի www.ecsc.am  հասցեով գործող պաշտոնական ինտերնետային կայքի՝ «Դրամաշնորհային ծրագրեր» բաժնում` առանց նշելու հարցումը կատարած մասնակցի տվյալները։  
3.3 Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հրավերի բովանդակության շրջանակից: Ընդ որում, մասնակիցը համակարգի միջոցով ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:
3.4 Հայտերի ներկայացման վերջնաժամկետը լրանալուց ոչ ուշ, քան յոթ օրացուցային օր առաջ հրավերում կարող են կատարվել փոփոխություններ։ Փոփոխություն կատարելու օրվան հաջորդող երեք օրացուցային օրվա ընթացքում փոփոխություն կատարելու մասին հայտարարությունը և փոփոխված հրավերը հրապարակվում են համակարգում և պատվիրատուի պաշտոնական ինտերնետային կայքում՝ նշելով հրապարակման ամսաթիվը:
3.6 Հրավերում փոփոխություններ կատարվելու դեպքում հայտերը ներկայացնելու վերջնաժամկետը հաշվվում է այդ փոփոխությունների մասին հայտարարությունը և փոփոխված հրավերը համակարգում և սույն բաժնով նախատեսված կայքում հրապարակվելու օրվանից:
3.7 Սույն բաժնի համաձայն՝ մրցույթի հրավերում փոփոխություն կատարվելու դեպքում պատվիրատուն չի կրում հրավերում փոփոխություն կատարելու հանգամանքով պայմանավորված՝ մասնակցի կողմից կրած վնասի ռիսկը:

4.  ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
4.1 Սույն մրցույթին մասնակցելու համար մասնակիցը համակարգի միջոցով հանձնաժողովին ներկայացնում է հայտ։ Հայտը սույն հրավերի հիման վրա մասնակցի կողմից ներկայացվող առաջարկն է:
Հայտը ներկայացվում է մինչև դրա համար սույն հրավերով սահմանված ժամկետի ավարտը։
Հայտի պատրաստման կարգը նկարագրված է սույն հրավերի 2-րդ մասում` դրամաշնորհային մրցույթի հայտերը պատրաստելու հրահանգում։
4.2  Մրցույթի հայտերն անհրաժեշտ է ներկայացնել համակարգի միջոցով մինչև ............։ Հայտերը ներկայացնելու վերջնաժամկետը լրանալուց հետո ներկայացված հայտերը չեն ընդունվում համակարգի կողմից։
4.3 Մասնակիցը հայտով ներկայացնում է`
[bookmark: _Hlk9261647]1) իր կողմից հաստատված՝ սույն հրավերի 2-րդ մասի 2.1 կետով նախատեսված դիմում-հայտարարություն` նշելով էլեկտրոնային փոստի հասցեն, հարկ վճարողի հաշվառման համարը, գործունեության հասցեն և հեռախոսահամարը, որը ներառում է`
ա) հավաստում սույն հրավերով սահմանված մասնակցության իրավունքի և որակավորման տվյալների չափանիշների պահանջներին իր տվյալների համապատասխանության մասին.
[bookmark: _Hlk9261892] 2) իր կողմից հաստատված ֆինանսական նախահաշիվ.
  3) իր կողմից հաստատված դրամաշնորհի տրամադրման առաջադրանքը (Ծրագիր), որը համապատասխանում է սույն հրավերով սահմանված նպատակներին և առաջնահերթություններին
[bookmark: _Hlk9262052]5) համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով): Համատեղ գործունեության կարգով (կոնսորցիումով) մասնակցելու պայմանները սահմանված են սույն մասի 2.5 կետում:
4.4 Հանձնաժողովի և (կամ) պատվիրատուի կողմից էլեկտրոնային ծանուցումներն ուղարկվում են համակարգի միջոցով, իսկ մասնակցի կողմից` իր հայտում նշված էլեկտրոնային փոստից սույն հրավերում նշված` հանձնաժողովի քարտուղարի էլեկտրոնային փոստին ուղարկվելու միջոցով: 
Տեղեկությունների (փաստաթղթերի) էլեկտրոնային եղանակով փոխանակման դեպքում մասնակիցը տեղեկությունները (փաստաթղթերը) հաստատում է էլեկտրոնային թվային ստորագրությամբ,  որի հավաստագիրը պետք է զետեղված լինի «Նույնականացման քարտերի մասին» Հայաստանի Հանրապետության օրենքով սահմանված կարգով տրամադրված նույնականացման քարտում, կամ տեղեկությունները (փաստաթղթերը) ուղարկում է հաստատված բնօրինակ փաստաթղթից արտատպված (սքանավորված) տարբերակով:
Հայաստանի Հանրապետության ռեզիդենտ հանդիսացող մասնակիցները հայտում ներառվող` իրենց կողմից հաստատվող փաստաթղթերը հաստատում են էլեկտրոնային թվային ստորագրությամբ, իսկ Հայաստանի Հանրապետության ռեզիդենտ չհանդիսացող մասնակիցները` այդ փաստաթղթերը ներկայացնում են հաստատված բնօրինակ փաստաթղթից արտատպված (սքանավորված) տարբերակով:
Հայտում ներառվող՝ էլեկտրոնային թվային ստորագրությամբ հաստատվող փաստաթղթերը չեն կնքվում: 

[bookmark: _Hlk206155578]5. ՖԻՆԱՆՍԱԿԱՆ ՆԱԽԱՀԱՇՎԻ ԿԱԶՄՄԱՆ ՁԵՎԸ
5.1 Ֆինանսական նախահաշվի կազմման ձևը ներկայացվում է սույն հրավերի N 2 հավելվածով և ՀՀ ԿԳՄՍՆ կայքէջում սույն հայտարարության բաժնում տեղադրված excel առդիրով: Նախահաշվով ներկայացած ծախսերը չպետք է գերազանցեն ծախսային ուղղությունների նորմատիվները։ Հաստատված նորմատիվների բացակայության պարագայում կարող է կիրառվել նաև նախադեպության սկզբունքը: Ներկայացվող ծախսերի նախահաշիվը պարտադիր հաշվարկվում են ԱԱՀ-ով (առանձին տողով): ԱԱՀ-ի գծով լրացուցիչ հատկացումները, որպես հարկային պարտավորություն ենթակա են վճարման կազմակերպության կողմից որպես ԱԱՀ, հակառակ դեպքում ենթակա են վերադարձման ՀՀ պետական բյուջե։
6. ՀԱՅՏԻ ԳՈՐԾՈՂՈՒԹՅԱՆ ԺԱՄԿԵՏԸ, ՀԱՅՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ
ԵՎ ԴՐԱՆՔ ՀԵՏ ՎԵՐՑՆԵԼՈՒ ԿԱՐԳԸ
6.1 Կարգի 27-րդ կետի համաձայն՝ մասնակիցը, մինչև սույն հրավերի 1-ին մասի 4.2 կետում նշված` հայտերի ներկայացման վերջնաժամկետը, կարող է փոփոխել կամ հետ վերցնել իր հայտը։

7.  ՀԱՅՏԵՐԻ ԲԱՑՈՒՄԸ, ՔՆՆԱՐԿՄԱՆ ԿԱՐԳԸ ԵՎ   ԳՆԱՀԱՏՄԱՆ ՉԱՓԱՆԻՇՆԵՐԸ, ՀԱՅՏԵՐԸ ՄԵՐԺԵԼՈՒ ՊԱՅՄԱՆՆԵՐԸ
7.1 Հայտերի բացումը կկատարվի համակարգի միջոցով` .............։
7.2 Հայտերի բացման և գնահատման նիստում հանձնաժողովի նախագահը (իսկ նրա բացակայության դեպքում՝ նիստը նախագահողը) նիստը հայտարարում է բացված:
Համակարգում հանձնաժողովի բացող անդամների գործառույթներն աստիճանակարգված են: Աստիճանակարգումը որոշվում է հանձնաժողովի նախագահի կողմից: Հանձնաժողովի առաջին բացող անդամն իր կատարած նշումներով երկրորդ բացող անդամի դիտարկմանն է ներկայացնում բացման ենթակա այն հայտերի ցուցակը, որոնց համակարգը դիտել է, որպես ներկայացված (պիտանի) հայտեր, որից հետո երկրորդ բացող անդամը հաստատում է իրեն ներկայացված հայտերի ցուցակը: Հաստատումից հետո բեռնվում է հայտերի բացման մասին արձանագրությունը (համակարգում՝ հաշվետվություն): 
7.3 Հանձնաժողովի անդամը, հրավիրված փորձագետը (մասնագետը) կամ քարտուղարը չեն կարող մասնակցել հանձնաժողովի աշխատանքներին, եթե հայտերի բացման նիստին պարզվում է, որ հայտ է ներկայացրել այնպիսի մասնակից, որին անդամակցում է տվյալ կամ վերջինիս մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ հայտ է ներկայացրել վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը կամ իրենց մերձավոր ազգակցությամբ կամ խնամիությամբ կապված անձի կողմից հիմնադրված կամ բաժնեմաս (փայաբաժին) ունեցող կազմակերպությունը: Եթե առկա է սույն կետով նախատեսված պայմանը, ապա հայտերի բացման նիստից անմիջապես հետո տվյալ ընթացակարգի առնչությամբ շահերի բախում ունեցող գնահատող հանձնաժողովի անդամը, հրավիրված փորձագետը (մասնագետը) կամ քարտուղարը ինքնաբացարկ է հայտնում տվյալ ընթացակարգից: Սույն կետում նշված անձինք ստորագրում են շահերի բախման բացակայության մասին հայտարարություն, որը կցվում է մրցույթի ընթացակարգի մասին արձանագրությանը: Այն անձինք, որոնք հանձնաժողովի աշխատանքներին մասնակցում են հայտերի բացման նիստից հետո հրավիրվող նիստերին, ստորագրում են սույն կետում նախատեսված հայտարարությունները:
7.4  Հանձնաժողովի անդամները հայտերի բացման նիստում որոշված ժամկետում, որը չի կարող պակաս լինել երեք աշխատանքային օրից, սույն հրավերով սահմանված կարգով գնահատում են մրցույթի մասին հայտերը և գնահատման թերթիկներում համապատասխան նշումներ կատարելու միջոցով մրցութային առաջարկների վերաբերյալ եզրակացություն են տալիս ու ստորագրում և քարտուղարին են փոխանցում գնահատման թերթիկների մեկական օրինակները: Սույն կետով նախատեսված ժամկետը չի կիրառվում, եթե հայտերի բացման նիստին ներկա հանձնաժողովի անդամների միաձայն որոշմամբ հայտերի գնահատման համար սահմանվում է դրանից պակաս ժամկետ:
[bookmark: _Hlk205465784] 7.5  Հայտերի գնահատումը իրականացվում է հետևյալ չափանիշների հիման վրա՝
1) ներկայացված ծրագիրը հիմնավորված է, համապատասխանում է սահմանված նպատակներին և առաջնահերթություններին (տրվում է 0 կամ 1 միավոր).
2) ծրագրի խնդիրները հասանելի, չափելի ու իրատեսական են և համապատասխանում են դրված նպատակներին, ծրագրի պլանավորումն իրատեսական է և հնարավոր է դարձնում դրված խնդիրների իրականացումը (տրվում է 0 կամ 1 միավոր).
3) նախանշված է ծրագրի ազդեցությունը, իրատեսական շարունակելիության ձևը և (կամ) կայունության ապահովման մեխանիզմները (տրվում է 0 կամ 1 միավոր).
4) ապահովված են ծրագրի առավելագույն տեսանելիության և արդյունքների տարածման մեխանիզմները (տրվում է 0 կամ 1 միավոր).
5) ծրագիրը համահունչ է մասնակցի կանոնադրական նպատակներին և խնդիրներին (տրվում է 0 կամ 1 միավոր).
6) ծրագրում ներգրավվող աշխատանքային ռեսուրսների մասնագիտական փորձառությունը բավարար է ծրագրի նպատակները և խնդիրներն իրականացնելու համար (տրվում է 0 կամ 1 միավոր):
[bookmark: _Hlk205381906]7.6 Դրամաշնորհային ծրագիրը մասնակցի կողմից համաֆինանսավորման կամ սեփական եկամուտների գեներացման եղանակով իրականացնելու առաջարկության դեպքում կտրամադրվի նախապատվություն հետևյալ պայմաններով՝
1) Համաֆինանսավորման աղբյուրները հիմնավորված և իրատեսական են, ներկայացված են համապատասխան ֆինանսական փաստաթղթերով կամ երաշխիքներով.
2) Համաֆինանսավորումը ուղղված է ծրագրի որակի, ծավալի կամ ընդգրկման բարձրացմանը, և էապես նպաստում է դրա արդյունավետության ու կայունության ապահովմանը:

7.7  Մասնակցի հայտը գնահատվում է հետևյալ կերպ.
Սույն մասի 7.5 կետում նշված յուրաքանչյուր չափանիշին առավելագույնս համապատասխանող առաջարկը գնահատվում է մինչև այդ չափանիշի մասով նույն կետով սահմանված առավելագույն միավորով:
Այդ չափանիշի մասով մնացած հայտերը գնահատվում են (տրվում են համապատասխան միավորներ)՝ համեմատելով լավագույն առաջարկի հետ: 
Կազմակերպությունը, որին սույն հրավերով սահմանված կարգով կառաջարկվի կնքել պայմանագիր, ընտրվում է սույն հրավերով սահմանված պահանջներին բավարարող և 7.5 կետում նշված չափանիշների մասով  առավել բարձր միավոր հավաքած և 7.6 կետով սահմանված նախապատվության տրամադրման մեթոդով:
7.8 Մրցույթի արդյունքներն ամփոփվում են հանձնաժողովի ամփոփիչ նիստում` հանձնաժողովի անդամների կողմից ներկայացված գնահատման թերթիկների հիման վրա: Հանձնաժողովն ընդունում է որոշում այն կազմակերպության մասին, որի հետ կարող է կնքվել դրամաշնորհի տրամադրման` նվիրաբերության պայմանագիր, և այն կազմակերպության (կազմակերպությունների) մասին, որի (որոնց) հետ չի կարող կնքվել նման պայմանագիր: Մրցույթի արդյունքների ամփոփման նիստին հաջորդող աշխատանքային օրը նիստի արձանագրության, սույն մասի  7.3 կետով նախատեսված հայտարարությունների և այն կազմակերպության ներկայացրած հայտի պատճենները, որի հետ կարող է կնքվել պայմանագիր, հրապարակվում է պետական մարմնի պաշտոնական ինտերնետային կայքում:
7.9 Սույն հրավերով սահմանված պահանջներին ոչ համապատասխան ներկայացված հայտերը մերժվում են:
7.10 Հանձնաժողովի նիստերը դռնփակ են և կարող են անցկացվել նաև հեռավար:
Մասնակիցը կարող է պահանջել և երկու աշխատանքային օրվա ընթացքում ստանալ իր հայտի գնահատման արդյունքների վերաբերյալ տեղեկատվություն:
7.11 Քարտուղարը հանձնաժողովի անդամներին և մրցույթի մասնակիցներին պետական մարմնի անունից` կից գրությամբ ուղարկում (տրամադրում) է հանձնաժողովի նիստի արձանագրության պատճենը` այդպիսի պահանջ ստանալու օրվանից հետո մեկ աշխատանքային օրվա ընթացքում:
7.13 Հաղթող մասնակցի վերաբերյալ հանձնաժողովի որոշումը ղեկավարի կողմից հաստատվելու օրվան հաջորդող աշխատանքային օրը  հանձնաժողովի քարտուղարը համակարգում նշում է ընթացակարգի բավարար գնահատված մասնակիցներին՝ նրանց դասակարգելով ըստ գնահատման արդյունքների:

8 ՊԱՅՄԱՆԱԳՐԻ ԿՆՔՈՒՄԸ 
 8.1 Հաղթող կազմակերպությանը պայմանագիր կնքելու առաջարկը և կնքվելիք պայմանագրի նախագիծը հանձնաժողովի քարտուղարը տրամադրում է էլեկտրոնային եղանակով՝ նույն օրը համակարգի միջոցով այդ մասնակցի էլեկտրոնային փոստին ուղարկելով ծանուցում`  պայմանագիր կնքելու առաջարկը տրամադրված լինելու մասին:
8.2 Եթե կազմակերպությունը պայմանագիր կնքելու մասին ծանուցումը և պայմանագրի նախագիծն ստանալու օրվանից` 10 աշխատանքային օրվա ընթացքում չի ստորագրում պայմանագիրը և պատվիրատուին ներկայացնում իր կողմից հաստատված պայմանագրի երկու օրինակը, ապա նա զրկվում է պայմանագիրը ստորագրելու իրավունքից։ 
8.3 Պետական մարմնի ղեկավարի կողմից պայմանագրի նախագիծը հաստատվում է կազմակերպության կողմից հաստատված պայմանագրի օրինակները ստանալուց հետո 3 աշխատանքային օրվա ընթացքում և նույն օրը մեկ օրինակը վերադարձվում է պայմանագրի կողմ հանդիսացող կազմակերպությանը:
 8.4 Պայմանագիր կնքելու վերաբերյալ պատվիրատուի առաջարկը ստացած կազմակերպությունը համակարգի միջոցով ընդունում կամ մերժում է իրեն ներկայացված առաջարկը:
8.5 Պայմանագիրը կնքվելուն հաջորդող աշխատանքային օրը հանձնաժողովի քարտուղարը համակարգում ավարտում է ընթացակարգը:
8.6 Հայտարարված մրցույթի հաղթող մասնակից/ներ (կազմակերպություն) պետք է նախարարության հետ պայմանագրի կնքումից հետո 3 (երեք) ամսվա ընթացքում ներկայացնի/նեն համապատասխան փաստաթղթային հիմք (ստորագրված պայմանագիր) և վճարումները հավաստող փաստաթղթեր (անդորրագիր՝ ֆինանսական փոխանցում աստղին կամ աստղի պաշտոնական ներկայացուցչին), որը հաստատում է միջոցառմանը համաշխարհային ճանաչում ունեցող արտիստ(ներ)ի մասնակցությունը:
Փաստաթղթերում պարտադիր պետք է նշվեն՝
ա)Միջոցառման նախատեսվող օրն ու վայրը,
բ) Աստղի մասնակցության ձևաչափը (անհատական համերգ, համատեղ ելույթ, հատուկ կատարում և այլն)։

8.7 Հայտարարված մրցույթի հաղթող կազմակերպությունը պետք է ներկայացնի համաշխարհային ճանաչում ունեցող արտիստի հետ կնքված պայմանագրով նախատեսված կանխավճարի վճարման փաստը, որը պետք է հաստատված լինի համապատասխան ֆինանսական փաստաթղթերով։ 
8.8. Սույն փաստաթղթի 8.6 և 8.7 կետերով սահմանված պահանջների չկատարումը (կամ ոչ պատշաճ կատարումը) հանդիսանում է հաղթող ճանաչված կազմակերպության հետ կնքված պայմանագրի միակողմանի լուծման (խզման) հիմք։



9. ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼԸ
9.1 Կարգի 32-րդ հոդվածի համաձայն` մրցույթը չկայացած է հայտարարում, եթե`
 ա) հայտերից ոչ մեկը չի համապատասխանում հրավերի պայմաններին.
բ) ոչ մի հայտ չի ներկայացվել.
գ) Կարգի 34-րդ կետով նախատեսված դեպքերում պետական մարմնի ղեկավարը չի հաստատում հանձնաժողովի որոշումը.
դ) պայմանագիր չի կնքվում:



ՄԱՍ  II
Հ Ր Ա Հ Ա Ն Գ
Դ Ր Ա Մ Ա Շ Ն Ո Ր Հ Ա Յ Ի Ն   Մ Ր Ց ՈՒ Յ Թ Ի   Հ Ա Յ Տ Ը   Պ Ա Տ Ր Ա Ս Տ Ե Լ ՈՒ

1. ԸՆԴՀԱՆՈՒՐ ԴՐՈՒՅԹՆԵՐ
 
1.1 Սույն հրահանգը նպատակ ունի օժանդակել մասնակիցներին հայտը պատրաստելիս։
1.2 Նպատակահարմարության դեպքում մասնակիցը պահանջվող տեղեկությունները կարող է ներկայացնել սույն հրահանգով առաջարկվող ձևերից տարբերվող` այլ ձևերով` պահպանելով պահանջվող վավերապայմանները։
1.3 Հայտերի ներկայացման լեզուն հայերենն է:

2. ԸՆԹԱՑԱԿԱՐԳԻ ՀԱՅՏԸ

Ընթացակարգին մասնակցելու համար մասնակիցը համակարգի միջոցով ներկայացնում է հայտ: Հայտին կցվում են սույն հրավերով նախատեսված համապատասխան փաստաթղթերը (տեղեկությունները):
Մասնակիցը հայտով ներկայացնում է իր կողմից հաստատված`
1) «Պիտանելիության չափորոշիչ».
2.1   ընթացակարգին մասնակցելու դիմում-հայտարարություն` համաձայն հավելված N 1-ի.
2.2 Դրամաշնորհի տրամադրման առաջադրանքը (Ծրագիր), որը համապատասխանում է սույն հրավերով սահմանված պայմաններին, նպատակներին և առաջնահերթություններին՝ համաձայն՝ հավելված N 3-ի:
2.3 տեղեկանք հարկային ծառայությունից՝ հարկային պարտավորություններ չունենալու  վերաբերյալ,
2.4 կազմակերպության կանոնադրության և պետական ռեգիստրի վկայականի պատճենները,
 համատեղ գործունեության պայմանագիրը, եթե մասնակիցները գնման ընթացակարգին մասնակցում են համատեղ գործունեության կարգով (կոնսորցիումով).

2.5 տեղեկանք նախագծի համագործակցող և համաֆինանսավորող կողմերի մասին (առկայության դեպքում),
2.6 ծրագրին առնչվող նյութեր՝ լուսանկարներ, տեսանյութեր, ձայնագրություններ, էսքիզներ (առկայության դեպքում),
2.7 նախկինում իրականացված միջոցառմանն առնչվող նյութեր՝ լուսանկարներ, լուսաբանման հղումներ (առկայության դեպքում):
2) «Ֆինանսական չափորոշիչ».
2.8   Ֆինանսական նախահաշիվ` համաձայն հավելված N 2-ի: 
2.9 Սույն հրավերով նախատեսված` մասնակցի կազմված փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ)։ Եթե հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ։

